KHUTBAH JUMAT
Ngrumat lan Njaga Nikmat Kamardikan lan Rasa Tentrem

Ma'asyiral Muslimin Rahimakumullah

Sedaya puji kagunganipun Allah S.w.T ingkang sampun paring nikmat Islam,
kamardikan, saha rasa aman dhateng kita sedaya. Mugi-mugi shalawat lan salam tansah
katetapken dhumateng Rasulillah Muhammad S.A.W., kulawarga, para sahabat, lan para
pandherekipun ngantos dumugi dinten kiamat.

Jamaah Jumat ingkang kinurmatan, khatib wasiyat dhateng kula piyambak saha
panjenengan sedaya supados tansah ningkataken takwa dhateng Allah S.w.T. Awit takwa
punika margi tumuju kabagyan donya lan akhirat, margi kabukane rezeki, saha margi
medalipun sedaya reribet gesang.

Allah ngandika:

"Sinten ingkang takwa dhateng Allah, mesthi badhe diparingi dalan medal lan rezeki saking
margi ingkang boten dipun sangka-sangka." (QS. At-Thalaq: 2—-3)

Nikmat Kamardikan lan Rasa Aman

Para jamaah ingkang dipun rahmati Allah, salah satunggaling nikmat ageng ingkang
asring kesupen yaiku nikmat kamardikan lan rasa aman. Manawi boten wonten kamardikan,
boten saged ngibadah kanthi mardika, boten saged nyambut damel kanthi tentrem, saha boten
saged sinau kanthi bebas.

Kita saged mirsani sedherek-sedherek kita ing Palestina. Kathah ingkang kecalan griya,
sekolah, masjid, saha panguripanipun. Mila dados kuwajiban kita ndedonga lan ndhukung
piyambakipun minangka wujud ukhuwah Islamiyah lan kamanungsan.

Allah SWT. Ngelingaken lumantar Surat Quraisy:

"...Ingkang sampun paring pangan nalika luwe lan paring rasa aman saking rasa
wedi." (QS. Quraisy: 4)

Mekaten ugi Nabi Ibrahim A.S. langkung rumiyin ndedonga nyuwun negari ingkang
aman, lajeng nyuwun rezeki. Menika nedahaken bilih rasa aman langkung dados dhasar tumrap
kamakmuran.

1. Akeh-Akeh Syukur Dumateng Nikmat Kamardikan lan Rasa Aman
Para jamaah ingkang kinurmatan, cara ingkang kapisan kangge ngrumat
kamardikan lan rasa tentrem inggih menika ngakehaken syukur dhateng Allah S.w.T.
Allah ngandika:

“Manawi sira padha syukur, Ingsun mesthi nambahi nikmat marang sira. Nanging

manawa sira kufur, temenan siksa-Ku iku abot.” (QS. Ibrahim: 7)
Syukur boten namung ngucap Alhamdulillah, nanging ugi kalampahan wonten tigang
perkawis:
1) Syukur ing manah, yakin bilih kamardikan lan rasa aman punika peparing Allah.
2) Syukur kanthi lisan, tansah memuji Allah awit nikmat nagari ingkang tentrem.
3) Syukur kanthi tumindak, nyambut damel kanthi jujur, amanah, boten korupsi, lan

ndidik generasi dados tiyang ingkang migunani tumrap bangsa.

2. Murniaken Ibadah Namung Kangge Allah
Allah SWT paring piwulang bilih rasa aman dipun paringi dhateng tiyang ingkang
iman lan tebih saking syirik.

“Wong-wong kang padha iman lan ora nyampur imane kanthi kemusyrikan, iku bakal
oleh rasa aman lan oleh pituduh.” (QS. Al-An’am: 82)

Mila, monggo kita sami ngiyataken tauhid, ngresiki ibadah, lan ngedohi sedaya
tumindak syirik saha kekufuran. Awit kathah umat jaman rumiyin dipun sirnakaken Allah
amargi mbangkang dhateng Panjenenganipun.

Mugi Allah S.w.T. tansah njagi kamardikan, karukunan, lan katentreman nagari
Indonesia. Aamiin.

3. Ngisi Kamardikan Kanthi Amal Saleh
Kamardikan lan rasa aman badhe tetep lestari menawi dipun isi kanthi taat dhateng
Allah. Kosok Wangsullpun mak5|at saged ndadosaken S|rnan|pun berkah nagarl

Allah ngandika b|||h tiyang mgkang dipun paring kalenggahan ing bumi kedah
ngedegaken shalat, mbayar zakat, amar ma 'ruf lan nahi munkar. (QS Al-Hajj: 41)

Kita sedaya mesthi nate damel dosa, awit Rasulullah SAW ngendika: “Saben anak
Adam mesthi luput, lan ingkang paling sae yaiku ingkang kathah taubat.” (HR. Tirmidzi)
Mila aja ngremehaken dosa alit, luwih-luwih dosa ageng kados korupsi, suap, kolusi,
narkoba, judi, miras, zina, lan pengkhianatan. monggo isi kamardikan kanthi ibadah,
gotong royong, sinau, nyambut damel kanthi jujur, lan mbangun bangsa.
4. Taat Dhateng Pamrentah Ingkang Ma'ruf
Rasulullah SAW ngendika:

“Wajib tumrap saben Muslim mireng lan taat, sajrone boten dipun dhawuhi maksiat.”
(HR. Bukhari)

Taat dhateng pemimpin ingkang mrentah kabecikan punika kalebet perangan saking
njaga katertiban nagari. Nanging boten wonten ketaatan menawi dipun dhawuhi maksiat
dhateng Allah.

5. Ndidik Generasi Penerus
Ajarna putra-putri kita tigang prakawis:
a. Tresna dhateng Allah, Rasul lan Keluarga Rasul.
b. Tresna dhateng Al-Qur'an lan Sunnah.
c. Tresna dhateng Tanah Air.
Awit generasi menika ingkang badhe nerusaken kamardikan Indonesia ing mangsa
ngajeng.
6. Tansah Ndedonga Kangge Nagari
Doa punlka gamanlpun tiyang mukmin. Kados Nabi Ibrahim A.S. ingkang ndedonga

“Dhuh Pangeran, mugi negara menika dados negara ingkang aman lan paringana
rezeki dhateng para pendudukipun.” (QS. Al-Bagarah: 126)

